
 

  

  

  

Ciorclán 0050/2021  
 

 
Chuig: Údaráis Bhainistíochta Bunscoileanna Aitheanta, Scoileanna 

Speisialta agus Príomhfheidhmeannaigh Bhoird Oideachais agus Oiliúna 
Tacaíochtaí oibriúcháin COVID-19 don scoilbhliain 2021/22. 

 

Tacaíochtaí Oibriúcháin COVID-19 do bhunscoileanna do 
2021/2022 

 

1. Réamhrá  
 

Is é aidhm an chiorcláin seo sonraí a sholáthar faoi na tacaíochtaí oibriúcháin 
atá ar fáil do bhunscoileanna chun oibriú go sábháilte agus an riosca a 
bhaineann le COVID-19 a íoslaghdú don scoilbhliain 2021/22. Gabhann an 
ciorclán seo in ionad agus tá sé ar fáil in ionad chiorclán 0045/2020. 
 
Ba chóir an ciorclán seo a léamh i dteannta Plean Freagartha COVID-19 na 
scoile agus treoir na Roinne maidir le socruithe lóistíochta, curaclaim agus 
folláine a cuireadh i bhfeidhm tar éis dul i gcomhairle leis na Comhpháirtithe 
Oideachais Tá an prótacal um Oibriú go Sábháilte mar aon le comhairle 
sláinte poiblí faoi fheidhmiú sábháilte scoileanna mar bhonn leis an treoir do 
scoileanna.  

 
Níl aon athrú ar na príomhbhearta sláinte poiblí atá dírithe ar COVID-19 a 
choinneáil amach as scoileanna agus riosca scaipeadh an ionfhabhtaithe i 
scoileanna a laghdú trí bhearta sláinteachais agus fadú fisiceach cuí a úsáid.  

 

Níl aon athrú ar na príomhbhearta um chosc agus rialú ionfhabhtaithe atá 
dírithe ar COVID-19 a choinneáil amach as scoileanna agus riosca scaipeadh 
an ionfhabhtaithe i scoileanna a laghdú trí bhearta sláinteachais agus fadú 
fisiceach cuí a úsáid.  

 

Leanann an raon seo a leanas de thacaíochtaí oibríochta COVID-19 ag 
soláthar do shláintíocht láimhe, glanadh feabhsaithe, ionadaíocht 
múinteoirí/CRS, agus tacaíochtaí bainistíochta. 
 
Tá sé tábhachtach a bheith ar an eolas go bhfuil na tacaíochtaí 
oibriúcháin COVID-19 atá leagtha amach sa chiorclán seo á sholáthar 
go sonrach chun tacú le scoileanna riosca scaipeadh an ionfhabhtaithe 
COVID-19 a íoslaghdú.  

2. Tacaíochtaí TCP agus Tacaíochtaí Glantacháin breise  

 
Tá an comhaontú il-sholáthraithe a bunaíodh don scoilbhliain 2020/21 i 
bhfeidhm don scoilbhliain 2021/22 le cur ar chumas scoileanna soláthairtí 
riachtanacha sláintíochta láimhe agus riachtanais TCP a cheannach. Nasc 
anseo.  

 

De réir mar is gá, leanfaidh an deontas caipitíochta COVID-19 de bheith mar 
mheicníocht trína gcuirfear maoiniú ar fáil chun freastal ar chostais scoile a 
bhaineann le bearta sláinteachais láimhe, riachtanais TCP agus tacaíochtaí 
glantacháin fheabhsaithe. Tá faisnéis eisithe chuig scoileanna do théarma 1 
agus eiseofar tuilleadh faisnéise chuig scoileanna sula ndéantar aon 
íocaíochtaí caipitíochta amach anseo. 
 
Ríomhfar íocaíochtaí deontais ag baint úsáide as na rátaí céanna per capita 
a bhí i bhfeidhm don scoilbhliain 2020/21 agus beidh siad bunaithe ar rolluithe 
aitheanta do Mheán Fómhair 2020. 

 
3. Monatóirí CO2   

 
I mí Bealtaine 2021, rinne an Roinn a treoir maidir le céimeanna praiticiúla do 
dhea-chleachtais aerála i scoileanna  
(https://www.gov.ie/ga/foilsiuchan/aerala-i-scoileanna/) a nuashonrú mar 
thoradh ar mholtaí ó ghrúpa saineolaithe a dhírigh ar ról na haerála chun 
COVID-19 a bhainistiú.  

 

Tugann an treoir cuntas ar an ról is féidir a bheith ag monatóirí Dé-ocsaíd 
Charbóin (CO2) chun léiriú ginearálta úsáideach a sholáthar go mb’fhéidir 
nach bhfuil aeráil leordhóthanach ag limistéir/seomraí agus féadfaidh 
áititheoirí dul i dtaithí ar thionchar ghníomhaíochtaí, na haimsire lasmuigh 
agus oscailt fuinneog ar dhea-leibhéil aerála. Cuireadh nuashonrú breise 
amach go gach scoil níos luaithe an tseachtain seo ar rolladh amach na 
monatóirí CO2 iniompartha. Tá faisnéis bhreise faoi leithdháileadh na 
monatóirí ar fáil ar láithreán gréasáin na Roinne 
https://www.gov.ie/ga/foilsiuchan/aerala-i-scoileanna/ 

 

4. Tacaíochtaí Méadaithe Bainistíochta 
 

4.1  Laethanta Fuascailte do Phríomhoidí: 
 

Méadaíodh líon na laethanta fuascailte do phríomhoidí a bhíonn ag teagasc 
chun deis a thabhairt do phríomhoidí teagaisc lá amháin sa tseachtain a 
ghlacadh sa scoilbhliain 2020/21. Leanfaidh an leithdháileadh sealadach seo 

https://filesender.heanet.ie/2.0/?s=download&token=09d7ea00-688f-f946-605b-3fd8dd2fa012
https://www.gov.ie/ga/foilsiuchan/aerala-i-scoileanna/
https://www.gov.ie/ga/foilsiuchan/aerala-i-scoileanna/
https://www.gov.ie/ga/foilsiuchan/aerala-i-scoileanna/

don scoilbhliain 2021/22 mar atá sa tábla seo a leanas agus tá sé seo sa 
bhreis ar líon na laethanta fuascailte i gCiorclán 0019/2020:  
 

Méid na scoile Ciorclán 
19/2020 

leithdháileadh 
laethanta 

fuascailte do 
2021/22 

Leithdháileadh 
sealadach 
laethanta 
fuascailte 
breise do 
2021/22 

Leithdháileadh 
iomlán 

laethanta 
fuascailte do 

2021/22 

Príomhoide +5/6 31 6 37 

Príomhoide +3/4 25 12 37 

Príomhoide 
+0/1/2 

19 18 37 

Scoileanna le 
Ranganna 
Speisialta (beag 
beann ar mhéid 
na scoile ná líon 
na ranganna 
speisialta) 

   
4 lá breise  

 

 
 

4.2  Laethanta Fuascailte do Phríomhoidí Tánaisteacha i scoileanna ina 
bhfuil Príomhoide Riaracháin:  
 

I scoileanna ina bhfuil an Príomhoide mar Phríomhoide Riaracháin, seo iad 
na laethanta fuascailte don Phríomhoide Tánaisteach sa scoilbhliain 
2021/22:  

 

Méid na scoile (poist ranganna 
príomhshrutha) 

Líon laethanta 

fuascailte 

Príomhoide + 8 nó níos lú 5 

Príomhoide + 9 go Príomhoide + 16 10 

Príomhoide + 17 go Príomhoide + 24 12 

Príomhoide + 25 go Príomhoide + 32 14 

Príomhoide + 33 nó níos mó 16 

Na Scoileanna Speisialta go léir   16 

 
5. Leathnú ar na Painéil um Soláthar Múinteoirí 

 
Tá na painéil soláthair ar cheann de roinnt foinsí chun múinteoirí ionaid a 
rochtain. Is é cuspóir na bpainéal soláthair tacú le scoileanna saoire 
bhreoiteachta agus neamhláithreachtaí eile a bhainistiú trí sholáthar 
múinteoirí a bheith ar fáil chun freastal ar riachtanais ionadaíochta nuair is gá. 

Tá Scéim an Phainéil Soláthair leathnaithe go náisiúnta agus beidh an painéal 
ag feidhmiú de réir na dtéarmaí agus na gcoinníollacha a leagtar amach i 
gCiorclán 0059/2019 a thug isteach an Scéim Phíolótach um Phainéil 
Soláthair i mí Mheán Fómhair 2019. Tá na socruithe a bhaineann le 
ceapacháin múinteoirí, forálacha fostaíochta, feidhmiú an phainéil agus 
coinneáil taifead i gCiorclán 0059/2019. Tá an t-ord rochtana ionadaíochta 
leagtha amach i mír 6 thíos. 

 
6. Seicheamh ar rochtain ar ionadaíocht do mhúinteoirí bunscoile 

 
Aithníonn an Roinn go leanfaidh scoileanna de bheith ag éileamh clúdach 
ionadaíochta breise sa scoilbhliain 2021/22 do mhúinteoirí bunscoile chun 
cuidiú le déileáil leis an bpaindéim COVID-19. Maidir leis seo, tá Nóta 
Faisnéise TC 0018/2021 foilsithe ag an Roinn do mhúinteoirí bunscoile chun 
cabhrú le scoileanna. Nasc anseo.  
 

 Fiosruithe maidir le teidlíochtaí saoire: 
teachersna@education.gov.ie 

 Fiosruithe maidir le feidhmiú na socruithe ionadaíochta:  
Primtch_payroll@education.gov.ie 
 

Leagtar amach i Mír 4 de Chiorclán 0044/2019 seichimh na hearcaíochta 
d’fholúntais níos lú ná 24 seachtain. Nasc anseo. 

 
Mar thoradh ar rolladh amach rathúil an chláir vacsaínithe ba cheart go 
dtiocfadh laghdú ar líon neamhláithreachtaí múinteoirí mar gheall ar Covid-19 
i mbliana agus dá réir níor cheart go mbeadh gá feasta múinteoirí ranga 
neamh-phríomhshrutha a úsáid mar bheart deiridh mar a bhí i bhfeidhm 
anuraidh. Ba cheart an cur isteach ar theagasc agus ar fhoghlaim a 
sholáthraíonn múinteoirí neamh-sheomra ranga a sheachaint. 

 
Ba chóir do scoileanna pleananna a bheith i bhfeidhm chun ionadaithe a 
rochtain sa seicheamh mar atá leagtha amach thíos. 

 
           Seicheamh chun neamhláithreachtaí gach múinteoir a chlúdach:  

 Painéal soláthair má tá an scoil mar chuid de bhraisle painéal 
soláthair,  

 Painéal ionadaithe rialta na scoile féin,  

 An tseirbhís náisiúnta ionadaithe,  

 Príomhoide Riaracháin más cuí 

 Socruithe áitiúla a éascaíonn maoirseacht ar na daltaí ar bhealach 
nach gá iad a roinnt idir ranganna atá cheana i seomraí ranga  

 

https://www.gov.ie/ga/foilsiuchan/c71ba-nota-faisneise-tc-00182021-coronavirus-covid-19-socruithe-ionadaiochta-sealadacha-agus-saoire-pearsanta-breise-epv-do-mhuinteoiri-claraithe-ata-fostaithe-i-mbunscoileanna-aitheanta-an-scoilbhliain-202122/
mailto:teachersna@education.gov.ie
mailto:Primtch_payroll@education.gov.ie
https://www.gov.ie/ga/ciorclan/earcu-ardu-ceime-agus-ceannaireacht-do-mhuinteoiri-i-mbunscoileanna-aitheanta/

Toisc nach mbeidh múinteoirí neamh-phríomhshrutha in úsáid níos mó do 
chumhdach ionadaíochta ní bheidh ar scoileanna ‘uaireanta a bhancáil’ 
feasta. 

 
 

7. Ionadaíocht CRS 
 

Tuigeann an Roinn freisin go leanfaidh scoileanna de bheith ag éileamh 
clúdach ionadaíochta breise sa scoilbhliain 2021/22 do CRSanna chun cuidiú 
déileáil leis an bpaindéim COVID-19. Maidir leis seo, tá Nóta Faisnéise TC 
0019/2021 foilsithe ag an Roinn do CRSanna chun cuidiú le scoileanna. Nasc 
anseo. 

 

 Fiosruithe faoi theidlíochtaí saoire: teachersna@education.gov.ie 
 Fiosruithe faoi fheidhmiú socruithe ionadaíochta: 

NTSPayroll@education.gov.ie 
 

8. Scoileanna atá i mbun forbartha 
 

Beidh tacaíochtaí breise ar fáil do scoileanna atá i mbun forbartha, i.e. 
scoileanna a d’oscail ó mhí Mheán Fómhair 2014 i leith, bunaithe ar an rollú 
réamh-mheasta do mhí Mheán Fómhair 2021. 

 
9. Líne chabhrach na Roinne do Phríomhoidí Scoileanna 

 
Chun tuilleadh faisnéise a fháil faoin gciorclán seo, déan teagmháil le Líne 
Chabhrach na Roinne ag 057 9324461. Bíonn an Líne Chabhrach ar oscailt 
ó 9am go 5.00pm gach lá. Seol ceisteanna ar ríomhphoist chuig 
covid19_alert@education.gov.ie   

 
Paraic Joyce  
Príomhoifigeach 
An Rannóg um Rialachas Scoileanna agus Leithdháileadh Múinteoirí  
Deireadh Fómhair 2021  

https://www.gov.ie/ga/foilsiuchan/a861c-nota-faisneise-tc-00192021-socruithe-ionadaiochta-sealadacha-do-chuntoiri-riachtanais-speisialta-ata-fostaithe-i-mbunscoileanna-agus-in-iar-bhunscoileanna-aitheanta-an-scoilbhliain-202122/
mailto:teachersna@education.gov.ie
mailto:NTSPayroll@education.gov.ie
mailto:covid19_alert@education.gov.ie

